
«Татарстан Республикасының дәүләт символлары турында» Татарстан Республикасы  Законына үзгәрешләр кертү хакында 

                                                                                     Татарстан Республикасы                  

                                                                               Дәүләт Советы тарафыннан  

                                                                               2006 елның 26 гыйнварында  

                                                                               кабул ителде 

1 статья

«Татарстан Республикасының дәүләт символлары турында» 1999 елның 14 июлендәге 2284 номерлы Татарстан Республикасы Законына (Татарстан Дәүләт Советы Җыелма басмасы, 1999, № 8 (I өлеш); 2002, № 12(II өлеш); 2003, № 8 түбәндәге үзгәрешләрне кертергә:

1) 2 статьяда:

беренче өлештә:

1 пунктта «Татарстан Республикасы судлары биналарында, Татарстан Республикасы халык депутатларының җирле Советлары һәм җирле администрацияләр биналарында» сүзләрен төшереп калдырырга;

2 пунктның икенче абзацында «Татарстан Республикасы халык депутатларының җирле Советлары, җирле администрацияләр биналарында» сүзләрен төшереп калдырырга;

3 пунктта «Татарстан Республикасы судлары», «Татарстан Республикасы халык депутатларының җирле Советлары һәм җирле администрацияләр» һәм «дәүләт нотариаль контораларында» сүзләрен төшереп калдырырга;

түбәндәге эчтәлектә икенче өлеш өстәргә:

«Татарстан Республикасы Дәүләт гербы шулай ук җирле үзидарә вәкиллекле органнарының утырышлары залларында һәм җирле үзидарә урындагы затларының эш кабинетларында  урнаштырыла ала»;

икенче өлешне өченче өлеш дип санарга;

2) 4 статьяны түбәндәге редакциядә бәян итәргә:

«4 статья. Россия Федерациясе Дәүләт гербының  һәм Татарстан Республикасы Дәүләт гербының берүк вакытта куелуы «Россия Федерациясе Дәүләт гербы турында» 2000 елның 25 декабрендәге  2-ФКЗ номерлы Федераль конституциячел закон нигезендә башкарыла.

Әгәр федераль законнарда яисә халыкара хокук нормаларында бњтђне билгеләнмәгән булса, Татарстан Республикасы Дәүләт гербы һәм башка дәүләт, Россия Федерациясе субъекты, муниципаль берәмлек, җәмәгать берләшмәсе  йә предприятие, учреждение яисә оешма гербы (геральдик тамгасы) берүк вакытта куелганда, Татарстан Республикасы Дәүләт гербы,  аларга таба йөзең белән торсаң, башка гербтан (геральдик тамгадан) сул якта урнаштырыла; берүк вакытта так сандагы герблар (геральдик тамгалар) урнаштырылганда, Татарстан Республикасы Дәүләт гербы үзәктә урнаштырыла, ә җөп сандагы (икедән артык булса)  герблар (геральдик тамгалар)    урнаштырылганда, үзәктән сулдарак  урнаштырыла»;

3) 5 статьяда «дәүләт органнары,» сүзләрен «Татарстан Республикасы  дәүләт органнары, җирле үзидарә органнары,» сүзләренә алмаштырырга;

4) 9 статьяда:

беренче өлештә:

1 пунктта «яисә Татарстан Республикасы халык депутатлары җирле Советлары сессиясе» сүзләрен төшереп калдырырга;

2 пунктта «халык депутатларының җирле Советлары һәм җирле администрацияләр» һәм «Татарстан Республикасы Прокуратурасы»  сүзләрен төшереп калдырырга;

3 пунктта «елга флоты судноларының борын өлешендәге  мачтасында» сүзләрен  төшереп калдырырга; 

түбәндәге эчтәлектә икенче өлеш өстәргә:

«Татарстан Республикасы Дәүләт  флагы  җирле үзидарә органнары биналарында  күтәрелергә  (куелырга)  мөмкин»;

икенче өлешне өченче өлеш дип санарга;

5) 10 статьяда:

беренче өлештә:

«Татарстан Республикасы Югары суды Рәисе, Татарстан Республикасы Югары арбитраж суды Рәисе, Татарстан Республикасы Прокуроры,», «җирле администрацияләр» һәм «халык депутатларының җирле Советлары һәм җирле администрацияләр биналарында» сүзләрен төшереп калдырырга;

түбәндәге эчтәлектә дүртенче өлеш өстәргә:

«Татарстан Республикасы Дәүләт флагы җирле үзидарәнең вәкиллекле  органнары утырышлары залларында һәм җирле үзидарәнең урындагы затлары эш кабинетларында урнаштырыла ала»;

6) 11 статьяга түбәндәге эчтәлектә  икенче өлеш өстәргә:

«Татарстан Республикасы Дәүләт флагының эталоны Татарстан Республикасы Дәүләт Советында саклана»;

7) 12 статьяда «яисә районнар һәм республика буйсынуындагы шәһәрләр  администрацияләре башлыклары» сүзләрен төшереп калдырырга;

8) 15 статьяны түбәндәге редакциядә бәян итәргә :

«15 статья. Россия Федерациясе Дәүләт флагын һәм Татарстан Республикасы Дәүләт флагын берүк вакытта күтәрү (урнаштыру) «Россия Федерациясе Дәүләт флагы  турында» 2000 елның 25 декабрендәге  1-ФКЗ номерлы Федераль конституциячел закон нигезендә башкарыла. 

Әгәр федераль законнарда яисә халыкара хокук нормаларында бүтәне билгеләнмәгән булса, Татарстан Республикасы Дәүләт флагын һәм башка дәүләт, Россия Федерациясе субъекты, муниципаль берәмлек, җәмәгать берләшмәсе йә предприятие, учреждение яки оешма флагын берүк вакытта күтәргән (урнаштырган) очракта, Татарстан Республикасы Дәүләт флагы, әгәр аларга таба  йөзең белән торсаң, башка флагтан сул якта урнаштырыла; берүк вакытта так сандагы флаглар күтәрелгәндә, Татарстан Республикасы Дәүләт флагы  үзәктә урнаштырыла, җөп сандагы (икедән артык булса) флаглар күтәрелгәндә, үзәктән сулдарак урнаштырыла.

Берүк вакытта Татарстан Республикасы Дәүләт флагы һәм башка флаглар күтәрелгән (урнаштырылган) очракта, башка дәүләт, Россия Федерациясе субъекты, муниципаль берәмлек, җәмәгать берләшмәсе йђ предприятие, учреждение яки оешма флагы үлчәмнәре Татарстан Республикасы Дәүләт флагы үлчәменнән зуррак була алмый; Ә Татарстан Республикасы Дәүләт флагын күтәрү биеклеге башка флагларны күтәрү биеклегеннән  түбәнрәк була алмый.»;

9) 18 статьяны түбәндәге редакциядә бәян итәргә :

«18 статья. Татарстан Республикасы Дәүләт гимны -  композитор Рөстәм Яхинның музыкаль әсәре.

Татарстан Республикасы Дәүләт гимнының музыкаль редакциясен әлеге Законның  3 нче кушымтасы нигезендә расларга.

Татарстан Республикасы Дәүләт гимнының  симфоник һәм тынлы уен кораллары оркестрлары башкаруындагы язмасының  оригиналы Татарстан Республикасы Дәүләт Советында саклана»;

10) 19 статьяның бишенче абзацын төшереп калдырырга;

11) 22 статьяда «Татарстан Республикасы Дәүләт иминлеге комитетында,» һәм «Татарстан Республикасы Дәүләт иминлеге комитеты  тарафыннан»  сүзләрен төшереп калдырырга;

12) 24 статьяны түбәндәге редакциядә бәян итәргә: 

«24 статья.  Татарстан Республикасы Дәүләт гимны оркестр яисә инструменталь  башкарылышында  Татарстан Республикасы Дәүләт гимны язмасының оригиналы нигезендә башкарыла. Бу чакта тавыш  язу чаралары кулланылырга мөмкин»;

13) 33 статьяны түбәндәге редакциядә бәян итәргә:

«33 статья. «Татарстан Республикасы Дәүләт гимны турында» 1993 елның 14 июлендәге Татарстан Республикасы Югары Советы карарының үз көчен югалтуын танырга.»;

14) 3 нче кушымтаны түбәндәге редакциядә бәян итәргә:

                     «Татарстан Республикасының дәүләт символлары 

турында» Татарстан Республикасы Законына

 3 нче кушымта

Татарстан Республикасы Дәүләт гимнының 

музыкаль редакциясе

(Рөстәм Яхин музыкасы)

2 статья

 Әлеге Закон рәсми басылып чыккан  көненнән үз көченә керә.
Татарстан  Республикасы   Президенты                М.Ш.Шәймиев
Казан, Кремль

2006 елның 13 феврале

№ 9-ТРЗ


